
Spurgeon het gesé:

“God never clothes men
until He has first stripped
them, nor does He
quicken them by the
gospel till first they are
slain by the Law. When
you meet with persons in
whom there is no trace
of conviction of sin, you
may be quite sure that
they have not been
wrought upon by the
Holy Spirit; for ‘when He
is come, He will reprove
the world of sin, and of
righteousness, and of
judgment.’

Liewe familie en vriende,

As ons dink aan verlede jaar hierdie tyd, het
ons 'n gesinsfoto geneem spesiaal om julle 'n
geseénde Kersfees toe te wens. Dit voel soos
gister! En nou is ons besig om weer die
kersgroet vir hierdie jaar saam te stel! Dit is 'n
algemene feit dat vir 'n mens se gevoel elke
jaar net vinniger verby vlieg as die een
daarvoor! Maar voor ons met ‘n soort afsluiting
begin, wil ons graag die nuus van twee

Meestal as die tentjie elke jaar
op die eerste middag
opgeslaan word en die
jongmense uitnodigngs in die
omtrek uitdeel, hou die werkers
wat gereeld help, hulle harte 'n
bietjie vas. Hoeveel kinders sal
vanmiddag opdaag? 4 of 8, of
kan ons miskien hoop op 12?
'n Mens kon meeste leiers met
'n veertjie omslaan, toe daar
die eerste keer 35 kinders
jubelend en vol entoesiasme
kom aanmeld!! Die getalle het
die hele week gewissel tussen

Kinders by ons opelugklub afgelope somer

20 en 44 kinders (die laaste
dag!) Sommige kinders kom
miskien maar een keer
gedurende die week en ander
kom getrou elke dag. In totaal
is gemiddeld 55 kinders
bereik! En dit is maar net in
die omgewing van ons huis.
Nog 'n groep wat in 'n ander
deel van Apeldoorn met 'n
ander span gewerk het, het 'n
gemiddelde groep van 20
kinders by hulle gehad. Ja, dit
gaan nie om die getalle nie,
maar as daar so 'n groot
groep kom, is dit heerlik om dit

'n Deur na die Gereformeerd Vrijgemaakt gaan oop.

te belewe en veral 'n groot
bemoediging om vol te hou
vir 'n volgende jaar. Die
reeks wat hierdie jaar
behandel is, is die Woordlose
boek. Die evangelie word
met behulp van kleure
verduidelik. Die werkers het
afgespreek om elke dag
klere aan te trek in die
spesifieke kleur wat
bespreek sou word. Dit was
nie lank nie of die kinders het
ook saam gespeel en dan
het mens oor 'n see van
gesiggies gekyk, almal in
Swart geklee en dan weer
almal in rooi ens. Ter
herinnering: die kleure
beteken kortliks die
volgende: 1.GOUD:God is
ryk,magtig, rein ens.
2.SWART: Ons is swart van
die sonde; 3.ROOI: Jesus se
bloed het vir ons gevloei aan
die kruis 4.WIT:Deur Sy offer
te aanvaar kan ons rein en
skoon voor Hom staan.
5.GROEN: ons moet groei in
Christus.

Dankie vir julle wat vir ons
gebid het. Ons het klein en
onwaardig gevoel voor so 'n
wonderlike byeenkoms,
samewerking onder mekaar
en entoesiasme ook van die
jongmense wat ons gehelp
het.

In Assen het ons 'n Gereformeerd Vrijgemaakte gemeente gehelp om uit te reik met someraksies. Dit
het baie goed gegaan. Die ds daar het gevra dat ons 'n stuk moes skryf vir hulle landelike
evangelisatie tydskrif “Zout”. Ook is Marius gevra om by hulle Tema dag vir studente in Amersfoort te
praat. Dit sal DV plaas vind op Saterdag 8 November. Wil u vir hierdie oop deure bid asseblief. Ook dat
ons hierdeur meer en meer kerke kan help om die evangelie te verkondig aan die geestelik arme

kinders in Nederland.

Ons is afhanklik is van bydraes
vir ons lewensonderhoud . As die
Here ditop U hart| ékan u ‘n
bydrae in die volgende rekening

inbetaal:

Kinders van alleenstaande ouers

Marius en Mirjam van der Stouwe moes 'n skoling in Ede gee. Die besondere van hierdie skoling was
dat die onderwerp wat Marius moes hou is: “hoe gaan mens om met kinders van alleenstaande ouers.”
Dit is 'n groter wordende probleem. Maar Daniél Folkers — Marius se geestelike seun hier in Nederland
kom uit so 'n huis. Nel die moeder van Daniél het ingewillig om saam te gaan. Dit was 'n baie
besondere skoling want ons kon uit die praktyk laat sien dat net soos Jesus, (Josef is vroeg oorlede),
Josef (sonder ouers) en Daniél (sonder ouers en verkoop) kan die Here sulke kinders tot geestelike
reuse maak.

Gedurende 'n naweek in Oktober het 'n groot groep gelowiges van die meer behoudende Gereformeerde kerke bymekaar gekom
vir 'n konferensie. Hulle smag ook na 'n geestelike herlewing en is besonder honger na 'n verdieping in hulle geestelike wandel met
die Here. Soms kan mens baie kop-kennnis van die Bybel he en godsdienstig wees, maar die elke dag se “lewe” ontbreek. Hierdie
konferensie is deur 'n stichting, “HeartCry” georganiseer en Marius is gevra om ook 'n spreker te wees. IKEG kon dan ook boeke en
ander hulpmiddels vir kinderwerkers uitstal en verkoop. Van ons werkers het ook die program vir die kinders (4-7 jaar) gehou.
Natuurlik was dit nie maklik nie, aangesien die span voltydse werkers klein is. Maar weereens is ons oorweldig deur die
ongelooflike en besondere resultaat: Daar is nie alleen baie literatuur verkoop nie, maar die belangstelling was so groot! Marius het
die Saterdagmiddag 'n werkswinkel gehou vir ongeveer 250 mense, die Sondag het die auditorium volgesit met 'n gemiddelde van
1 200 mense en die middag was daar ongeveer 700 mense by die volgende werkswinkel. Na die tyd het mense tot 2 uur na die tyd
gebly om vrae te vra. Dit was baie besonder om te ervaar en te beleef.

Miskien dink baie dat ons darem nou baie konsentreer op getalle! Wat so besonder is, is dat dit die eerste keer is in die 16 jaar wat
ons in Nederland is, dat soveel kinders en/of mense betrokke is by 'n byeenkoms waar IKEG die leiding neem. Ja, ons staan 'n
bietjie verstom. En natuurlik vioei daar 'n diep dankbaarheid uit ons harte teenoor die Grootheid van God.

Voor die diens het Marius die meer as

) ) Ons vra julle om hierdie dankbaarheid met ons te deel. En daarom kyk
1200 mense diel0 gebooie aangeleer

ons met nuwe verwagting op na Kersfees en ook 'n nuwe jaar. Ons kyk
met groot verwagting op na die Here. 'n Verwagting om opnuut gevul te
word met vreugde as ons terug dink aan Jesus se geboorte in die stal
van Bethelehem. 'n Nuwe verwagting op wat 2009 ons gaan bring in
geleenthede om hier vir Sy koninkyk iets te doen en te beteken. 'n
Verwagting dat Hy steeds getrou sal wees, soos voorheen. Dat ten
spyte van die rand wat daal, Hy ook finansieel sal bly voorsien.....vir
almal van ons!

'n Baie liewe gemeentelid uit ons eerste gemeente in Vanderbijlpark het
nadat ons vir lank nie van mekaar gehoor het nie, hierdie pragtige gedig
aan ons gestuur. Sy het dit self geskryf en ons deel dit graag met julle,

Nuusbrokkies:

Ons nes word al leér.

Estie het hierdie nuwe skooljaar
begin onderwijs gee. Sy gee les vir 3
dae by 'n klein plaas skooltjie en het
12 kinders in haar klas en sy het 3
groepe in haar klas — groep 1-3. Sy
het nou net uit die huis getrek en het
haar eie woonstel in die middel van
Apeldoorn gekry. (Reg bo die
Christelike Boekwinkel in die stad.)
Ons is baie bly sy het die woonstel
gekry want dit gaan nie so maklik om
eie woonruimte in Nederland te kry
nie.

Amanda het nog baie pijn van haar
gordelroos en Marius moet weer vir
kontrole gaan en 'n derm ondersoek.
Bid dat die uitslae alles gunstig sal
wees.

Johan Josua het baie goed begin
hierdie jaar met sy punte — maar ons
soek 'n Duiste meisie vir hom sodat
sy Duits kan verbeter

ook as 'n wens vir die komende feesseisoen:

el iad Yoot

Hendrik Hefer , ons vriend, vorige kollega in
Brakpan en voorsitter van die NKA trou DV
op 29 November met Emélie (Sy is'n
weduwee van sy vriend wat meer as 2 jaar
gelede in 'n tragiese skietongeluk oorlede
is). Hy en Barend doen geweldig baie vir
hierdie aksie: hulle sorg o.a. dat die
nuusbriewe uitgestuur word en ondersteun
ons in soveel opsigte! Daarom wil ons ook
ons ondersteuners in kennis stel en op so ‘n
manier hier gelukwens met hulle huwelik.
Ons bid die Here se rykste seén toe op
hulle toekoms en lewe saam.

E-pos adresse asseblief!!!

Dit is moeilik om aktueel te bly as mens 4
maande vooruit die gebedskalenders moet
opstuur. Daarom vra ons u om asseblief u e-pos
adresse vir ons te stuur sodat ons maandeliks
die aktuele gebedskalender kan opstuur.
(stormpjes@filternet.nl of
stormpies@absamail.co.za) As u nie self ‘n
e-pos adres het nie, vra u kinders of vriende wat
wel een het om hulle adres aan te meld. So kan
ons ook makliker nuus deurgee as daar iets
onverwags gebeur.

Baie dankie aan elkeen wat gereeld by ons en ons werk betrokke is. Ons waardeer
elkeen wat vir ons bid en/of geldelik bydra. Ons bid dat die wereld ekonomie u nie te
negatief sal beinvioed nie. Ons bid dat die Here julle sal seén gedurende hierdie
Desembermaand en vakansie tyd en mag 2009 met Sy vrede begin en gevul wees.

Wie is die Christus kind vir jou?

Dis hartseer, maar dis waar!
Die Kindjie klein van Bethlehem
Was vir die kruis bestem

In Jerusalem!

Vanaf die krip tot by die kruis
Het Hy van toe af, tot nou, bewys:
Hy IS die Seun van God!

Dit is onverklaarbaar WAAR —
Die grafis LEEG!

Jesus het weer opgestaan —
Hy het hemel toe gevaar

En is ons VOORSPRAAK daar!

Ook by elke 2008 se Christusfees
Bely ons onbevrees:
Jesus Christus is die EREKONING!

Vol HOOP wag ons dat Hy weer gaan
kom

Die Bruid wag op die Bruidegom

Die dag wanneer ELKE knie SAL buig
En erken dat Hy die CHRISTUS is —
Dat HY die ewige EREKONING is!
SHALOMI! Vrede vir jou — en ook vir my

Vir ALMAL wat in JESUS CHRISTUS
bly!

